Supliches
por Capiun
Sëgn él chiló, le tëmp dla grazia; sëgn él chiló le tëmp dla salvëza!
Oh Dî misericordius, cun chëstes parores nes inviëieste ala reconziliaziun 
y a n scomenciamënt nü. 
Al'invocaziun "Ais pieté de nos, Signur" respognunse: Ais pieté de nos.
1) Gejú insëgna da ofrí por i püri:
I periun por chi che dëida jënt tla meseria, por i colauradus dla Caritas dles organisaziuns de aiüt; y i periun ince por düc chi che á debojëgn de aiüt. (chît)
Ais pieté de nos, Signur - Ais pieté de nos.
2) Gejú nes insëgna co ch'i dessun jiné:
I periun por düc chi che prô da se convertí y ciara cun altruism da se dé da fá 
por le rëgn de Dî; 
y i periun ince por chi che n'é nia bugn da se destaché dal viz y da dependënzes. (chît)  Ais pieté de nos, Signur - Ais pieté de nos.
3) Gejú nes insëgna co ch'i dessun perié:
I periun por chi che se dejidrëia da rové te n bun raport cun Chël Bel Dî 
y por chi che aspeta bele dî do na resposta a sües domandes; 
y i periun ince por chi che s'á ot demez da Chël Bel Dî y che n'á degöna speranza. (chît)  Ais pieté de nos, Signur - Ais pieté de nos.
4) I periun por chë jënt che á pordü döt por gauja de veres y desfortünes
y che vá ite te chësta Carsëma cun n gran dolur y na gran tristëza;
y i periun dantadöt por la jënt tla Ucraina, tla Palestina y tles periferies dles cités.
(chît)  Ais pieté de nos, Signur - Ais pieté de nos.
5) I periun por nostes families y nostes comunités 
ch'ares sides bunes te chësc tëmp da se gní y da crësce adöm ince tla fede.
(chît)  Ais pieté de nos, Signur - Ais pieté de nos.
Bel Dî, cun la Carsëma nes déureste n tëmp de poscibilités da pié ia te na vita nöia.
Ma cun nostes forzes ne sunse nia bugn da superé le mal tl monn.
Porchël te dijunse dilan por to Fi che á dé ca süa vita por le pordonn di piciá, 
Gejú Crist, nosc Signur. Amen.
ACLAMAZIUNS - KYRIE
Signur Gejú Crist, tö nes chërdes ala converjiun y da orienté nosta vita sön te






Kyrie eleison / Signur, pieté
Signur Gejú Crist, tö nes das la direziun y la forza cun tüa parora






Criste eleison / Crist, pieté
Signur Gejú Crist, tö nes inviëies da se destaché da döt ci che nes destol da to tru
che condüj ala salvëza


Kyrie eleison / Signur, pieté
